
	గీ.	
మగువజిగిమేను కుందనం బగుచు నుండఁ, గాఁకఁ గరఁగెడు నామనోగతు లి దెట్లు?

వనితయవయవములఁగల్గువస్తుగుణము, చూపఱులయందుఁ బొరయుట చోద్యమొక్కొ?

	వ.	
అని మఱియు రసాతిరేకంబున.

	ఉ.	
మౌనము మారుమాట ముఖమండల మెత్తఁగనియ్య కొల్ల కే

పై నిగుడించునూర్పుప్రసభాచరణంబులకుం బ్రతిక్రియ

ల్గా నొనరించుచున్న సతికన్యక నూతనసంగమంబునన్

బానుపుపై మదీయభుజపంజర మెన్నఁ డలంకరించునో?

	చ.	
తమకము నాఁగి ముచ్చటకుఁ దార్చి నెపంబున సోఁకి హస్తసం

గమమున కియ్యకొల్పుపులకంబులు మై నొదవించి వంచన

క్రమముల నొయ్యఁ బయ్యెదయుఁ గంపమున న్దొలఁగింపఁ బూన్కికిన్

సమకొని సీగ్గు నీవియును జార్చి యెద వృతిగూర్చు టెన్నఁడో?

	చ.	
స్థిరమతి నీకు మేము మును చెక్కుల వ్రాసినపత్రభాగము

ల్వరుస యురంబున న్గలిగి వచ్చెఁ గదే విపరీతవృత్తి మీ

సరసరసప్రసక్తి నని చాయలఁ బాఱఁగ నాఁగు నెచ్చెలిం

గరకమలాహతి న్నిలుపఁ గన్నియ నెన్నఁడు ప్రోడఁజేతునో!

	క.	
అరె మఱియుఁ బెక్కుకోర్కులు, బెనఁగొన నక్కన్యవలనఁ బ్రేముడివలన

న్మనుజపతి యంత నిపత, న్మనసిజకరశరధిసదృశమానసుఁ డగుచున్.

	సీ.	
దొరల విమర్దంబుఁ బొరయుతల్పముదక్కఁ, గెలన నిద్రాహాని తెలియనీక

పదలెడుభూషణావలి దక్క నితరుల, మేనిపై కార్శ్యంబు గాననీక

మొనయనియింద్రియంబులు దక్క నన్యులఁ, గ్రియలయం దరుచి లక్షింపనీక

తగవుమాలినకోర్కి దక్కఁ దక్కొరులకు, హ్రీపరిత్యాగంబు నెఱుఁగనీక



	 







	గీ.	
మలయపవమానచలనము ల్గలిగి యైన, దవ్వులకు నిశ్చలంబైనతరువువోలె

మదనవికృతి క్రమాక్రమ్యమానుఁ డయ్యుఁ, బరుల కవికారుఁడై యుండెఁ బార్థివుండు.

	వ.	
ఇ ట్లనుదినప్రవర్ధమానమనోభవదశావిశేషంబులవలన నమ్మహీపాలశేఖరుం డేటి కెదు

రేగుచందంబున దుర్భరం బైనకాలంబుఁ గడుపుచుండె నటఁ జిత్రకారులు కృతార్థ

మతి నతిత్వరితగతి నిజదేశంబునకుం జని తమకొర కెదురుచూచుచున్న నేలికం బ్ర

హృష్టహృదయుం జేయుచు నుచితగతిం గాంచి యేకాంతంబునఁ దమతెచ్చినచిత్ర

పటంబులు నివేదించి జిత్రించిన వివిధదేశాధిపతులం గ్రమక్రమంబున వేర్వేఱఁ

జూపి యిట్లనిరి.

	క.	
దేవరయానతి నిఖిల, క్ష్మావరులన్ వ్రాసి యిట్లు సమ్ముఖమునకుం

దేవలనెఁ గాని పనిలే, దీవిస్మృతి మాకుఁ జూడ నిది యెట్లన్నన్.

		 ఈ పేజీలో చివరి మార్పు 17 సెప్టెంబరు 2022న 02:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

